
iđi walla ŋëmiñi ikambiyuṯr, gerṯa ṯa ŋaliliđi.



Iliga Yesu gǝfo alo elǝbate Gënŋu gaɽwëtiṯu ṯǝlmis yilëɽǝŋu 
eŋen ŋ-Elo.  Gënŋu gëncu ṯa “Eɽa gǝ Bapa gǝlëɽǝñi”, na 
nǝŋaṯa neɽa noɽra nǝŋǝra kañ nëtu tu.  
Elo gabǝrano kañ na gaŋǝra 
ŋayo kañ gǝmǝñaṯo neɽa 
pređ ini nǝfo alo.



Yesu gaṯa, “Egabǝla ṯa inṯuɽiṯi alo Elo, oro yoɽǝbǝđia 
tǝŋ ṯa yela indǝmëini nano Elo ekal yilëɽǝñi.”  Yesu 
giđi nǝŋaboṯwe elo, iliga gǝtođo eŋǝɽañ.  Iliga ṯǝlmis 
ywondaiđia, Yesu giđi nǝŋabëini elo, na ibwëɽua 
nǝyimatëri isiano 
esen.



Ŋatođe iliga ildëi, Leđa lënđu ŋen ŋǝ Yesu lalaldǝŋǝđëinia 
eŋen iŋi Yesu gǝlwaɽo ṯa giđi aŋoɽǝbǝđia tǝŋ aŋela aŋǝlǝme.  
Yesu gaṯa giđi aŋela ŋǝɽoma, iliga leđa lero lǝlǝŋeṯa. 
Orn ŋen ŋanṯau ŋǝleđa lëndu ŋen ŋǝ Rǝmwa 
ildi layo Almasiya gǝmulu goɽǝbǝđo?  
Ađam Gǝtǝɽe gaṯa ṯa lënŋulu 
labǝɽo ṯa alǝfeṯe Yesuŋǝla.  
Ŋenŋanṯa lamǝño egaŋǝno 
esen na liđi alǝfeṯe 
Elǝŋ Rǝmwaŋǝla. 

ĐANAIĐIA 
ELƎŊGA



Ŋen Ewanna Gǝsëcu, ađam gǝnḏurṯu alo eg Ađam Gǝtǝɽe, 
gaɽwata eŋen ŋ-Elo ṯa yënŋu yerṯo ŋen ŋoɽra ṯau.  Ŋen iŋi 
ŋoɽra ŋǝmǝñaṯo ŋen pređ fǝŋu ṯa, ŋenŋa ŋǝfo alǝsoŋ, Elo 
gaɽo alo yeɽa gǝ Rǝmwa.  Rǝmwa rafo 
alo pređ, orn candra yeŋǝlǝŋe 
ŋǝlëɽǝŋu yafo Elo.



Malaika na laŋge lǝmǝṯia lelo 
lukuđǝñiṯia Rǝmwa alo Elo.  Nǝṯia 
leđa ildi layo ldeṯe Elo lënŋulu 
lëbǝđia ṯia com.  Lënŋulu labalǝŋa 
ŋǝlǝŋa ŋǝfo alǝsoŋ na lananaca 
Rǝmwa đamia.



Ŋǝɽwata ŋëni ëli ŋǝmǝn ŋǝŋǝlǝŋa iŋi lënŋulu lǝbalǝŋa:   
AGANŊA AGARCAĐAṮO ŊENŊANṮA 
AGAPƎⱤƎNDE ŊƎFƎNŊA 
ŊƎLAⱤƎŊA ELEĐA ĐƎLƎŊE 
ⱤETƎⱤETO NA ELEĐA LALO 
ⱤETƎⱤETO NA AGIĐƎNDE 
ÑAGƎⱤO 
NƎLƎŊ 
NA LEĐA 
LƎⱤO KANA 
ŊENŊANṮA 
RƎMWA 
IRRËNDR.  
(Ŋeg. 5:9)



Ŋǝɽwata ŋǝnḏurṯu alo eg Ađam Gǝtǝɽe ŋaɽwata eŋen ŋ-Elo ṯa 
gënŋu gaɽo “Ursalim Gǝmajǝn”.  Gënŋu gooɽra kañ, na gerṯo 
nuṯa nwala ndëwurano.  Uṯa gǝlëɽǝŋu gëbǝđǝnu ŋwandraŋa 
ŋǝyasib ŋǝtǝɽe ŋarno ŋaɽa.  Lulu na ŋwandra ŋǝciliano ŋafo 
ŋaɽo iđuna yuṯa, ŋǝsa ndaŋ ndaŋ arerega gǝŋǝra ŋayo 
kañ.  Iwur 
pređ yirnuŋ 
yiđǝnu 
lulula lonto 
loɽra! 



Iwuri pređ yiđǝnu ŋwandraŋa ŋǝlulu yafo yaber 
yilalënḏǝnia.  Elar alënṯr egwaŋano alusëiđr … Owo!  
Elo gaŋǝra ŋayo kañ egwaŋano gapo ŋen.  Irnuŋ giđǝnu 
aḏḏǝabya yetǝɽe, garno ŋaɽa iŋi ŋǝtǝɽe.  Na rađ com riđǝnu 
aḏḏǝabya.



Đǝbarlda đǝŋǝra ŋayo đǝŋau ŋǝtǝɽe ŋǝđǝmǝṯia ŋirǝwa 
ecandra yeŋǝlǝŋe yi Rǝmwa.  Na uɽi gǝđǝmǝṯia gafo gafo 
nëṯǝndia nǝɽǝm nǝđǝbarlda, fuɽi igi gǝfo gǝfo Ejǝnene 
y-Aḏan ananoŋ.  Uɽi gafo gerṯo ŋen ŋǝfo alǝsoŋ.  Gënŋu 
gafo galǝŋa lǝđia ređ nǝgǝɽǝjan ɽetǝɽeto, lǝđia lǝfo 
ɽetǝɽeto nubwa pređ.  Na raṯai ruɽi gǝđǝmǝṯia 
rabakëiđia leđa lalo pređ.



Elo gaber gonaṯa ëđǝñina walla ubwa ṯa alǝwađe alo.  
Ŋenŋanṯa ŋaɽrwa ŋǝ Rǝmwa ŋaɽo arere gǝwađialo goɽra 
kañ.  Na ulǝŋgi gero ëli.



Na com đwala iđi đǝfo Elo đamǝlađo egorb.  Đwala đamolo 
na đalǝŋeṯo ŋorba.  Ñwëlia na ñǝruma ñasa ŋaña ldǝɽo.  Na 
yëffia isi yicia ŋen yasa ŋobe ŋen ŋarno iria.  Elǝŋ Rǝmwa 
gaṯa ṯa, “Lënŋulu laber liđi alǝnëini ŋen ŋibwa walla alǝkirni 
nayen pređ yetǝɽe Yilëɽǝñi.”



Iliga lǝgǝsëiđiar alo pređ 
Elo, lǝgiđr nalǝfiđr ṯa 
laŋge lëni lǝmaṯan lero 
Elo.  Ŋǝɽwata ŋǝđǝciano 
ŋaber ŋǝnǝnnia Elo.  
Đǝkerđia đero Elo walla 
đǝbwaiđia ŋen.  Iwur 
yaber yilaldënḏǝnia, 
ŋenŋanṯa ndom nero 
Elo.  Lwen lero na leđa 
lǝɽǝñǝđia lero, nḏǝmia 
nero Elo, walla leđa pređ 
ildi lǝcia.  Ŋen ŋǝcia 
pređ ŋero Elo. 



Ŋwal ŋero Elo ekal isi 
Rǝmwa rǝfau.  Ñoman 
ñwaña aŋgace ṯa leđa ɽǝ 
Rǝmwa lafo labara ŋenŋanṯa 
đirǝwano đoɽra iđi đǝfafia 
eđǝmǝṯia iđi.  Orn Elo, 
Rǝmwa riđi arteđeṯe leđa 
ŋwal isi pređ.



Ŋǝɽañ na đaya lero Elo.  Ŋenŋanṯa leđa ɽǝ Rǝmwa liđi 
alǝfeṯe Elǝŋ Rǝmwaŋǝla bǝɽǝbǝte.  Đirǝwano đero, ŋwal 
ŋero, ŋen ŋibwa ŋero.  Đǝmwa đero,  đǝbapërđǝniano đero, 
đaya đero.  Leđa 
pređ laŋǝranano 
Rǝmwala 
bǝɽǝbǝte. 



Ŋen iŋi ŋǝŋǝra ŋapo lorba, Elo gañere ñǝrrwa na ñǝɽǝlda 
(na leđa loɽra com) leđa pređ ildi lëndu ŋen ŋǝ Yesu 
Almasiya ṯa gaɽo Đëbǝria eđen na ldǝmëŋǝnṯi ṯa gaɽo Elǝŋ 
egen. Elo ađam gëtau gǝnǝŋ gǝbërnia Ađam gǝ Đǝmǝṯia đǝ 
Ɽruma.  Gënŋu gunḏǝjëinu ndrǝŋano nǝleđa.  
Gaɽe agalǝŋeṯo fasënde ildi ndrǝŋ 
enen nǝwërđëinu tu?  Leđa pređ 
ildi lëɽǝnu đǝñano 
e-Yesu.  

Eđan irǝŋ gǝlaɽǝŋa 
aganŋa gëtu tu?



Ŋǝɽwata ŋǝnḏurṯu ŋ-Ađam Gǝtǝɽe ŋaɽwata eŋen ŋ-Elo ŋenŋa 
ŋǝɽo đundǝđia đǝŋǝra.  “Na Usila na ŋowa ŋǝmǝnia labaṯa, 
‘Elaŋ!’  Na ŋgiṯu eđa igi gǝnna com aŋaṯa, ‘Elaŋ’ Na ŋgiṯu 
eđa igi aŋal gǝrrǝma aŋela.  Na leđa pređ ildi lonaṯa, ŋgiṯu 
eđa gǝnǝŋ naŋǝme ŋawa ŋǝđǝmǝṯia mǝɽǝmǝɽǝñ ilia yero.”



Elo, Eɽa gǝ Rǝmwa Gǝŋǝra

Đǝmwëđǝnia đëmǝnu eg Ole gǝ Rǝmwa, 
Ađam Gǝtǝɽe,

đënŋu đafo alo

Ewanna 14; 2 Kurnǝđus 5; 
Ŋen Ewanna Gǝsëcu 4, 21, 22

“Đǝɽwata olega gǝlaɽǝŋa đananaiđia arere.”
Masmur 119:130



Nḏurṯu alo



Đǝmwëđǝnia iđi đ-Ađam Gǝtǝɽe đaɽwata eŋen ŋǝ Rǝmwa 
irri roɽra kañ irri riđǝndr na irri ronaṯa ṯa aganŋa ŋamalǝŋeṯe.

Rǝmwa ralǝŋeṯo ṯa nëndr lǝgiđr ŋen ŋǝcia, na ŋen iŋi rënŋu rëncu ṯa 
ŋeicia. Đakǝmia đǝŋen ŋǝcia fǝŋu ŋǝɽañ, orn Rǝmwa rëbwaŋaya kañ 

nǝṯia Rënŋu rađwaṯo Yesu, Iđia gǝlëɽǝŋu gonto, nǝŋela nǝŋayǝṯe iđuɽi ṯa 
aŋǝme đakǝmia đǝŋeicia ŋǝlaɽǝŋa.  Orn Yesu gatođo eŋǝɽañ nǝŋoɽǝbaṯe 

ekal yilëɽǝŋu elo!  Nǝṯia agiđi ndǝ agëŋǝnṯu Yesu na nǝŋameɽǝđe ṯa 
aŋaŋgëđëci ŋeicia pređ ŋǝlaɽǝŋa, Gënŋu giđi aŋiđi ṯia! Gënŋu giđi aŋela 

aŋǝfeṯe egare gǝlaɽǝŋa, na ñagiđi ñafeṯeldǝga bǝɽǝbǝte.

Agiđi ndǝ agëŋǝnṯu ŋen iŋi ṯa ŋaɽo đeṯǝm, agiđi ŋalwëɽǝṯi Rǝmwa ṯia:
Ya Elǝŋ Yesu, igënǝñi igëndu ŋen ṯa aganŋa agaɽo Rǝmwa, na ageṯo 

ṯa ŋaɽeṯe eđa ṯa ŋaye ŋenŋanṯa ŋeicia ŋǝlëɽǝñi, na điñiđi aganŋa agamǝṯo 
tǝŋ. Egaŋeɽǝđia ṯa ŋame đǝmǝṯia đǝlëɽǝñi na ŋañǝŋgëđëci ŋeicia pređ 
ŋǝlëɽǝñi, ŋenŋanṯa eɽǝwađaṯe yerṯe đǝmǝṯia đǝmajǝn eŋa, na lomanǝŋ 

yiđi yela alǝfeṯe bǝɽǝbǝte.  Amǝđaṯǝñe ṯa ermoṯwe ŋen ŋǝlaɽǝŋa 
na ṯa emǝṯe ŋenŋa ŋǝlaɽǝŋa ŋen ŋarno ŋere ŋǝta. Amin. 

Agri eg Ađam Gǝtǝɽe na ɽwatr Rǝmwara jaca jaca! Ewanna 3:16

